
01.1/83-5/12295-14
	1. Նախագծի 1-ին հոդվածի 3-րդ մասում առաջարկում ենք ավելացնել դրույթ առ այն, որ Նախագծով կարգավորման առարկայից դուրս են մնում նաև բանկային կամ օրենքով պաշտպանվող այլ գաղտնիք համարվող անձնական տվյալների հետ կապված հարաբերությունները:

2. Առաջարկում ենք հստակեցնել Նախագծի 1-ին հոդվածի 3-րդ մասում կիրառվող «կենցաղային նպատակով օգտագործվող տվյալ» հասկացությունը:

3. Առաջարկում ենք Նախագծի 3-րդ հոդվածի 4-րդ կետում «անձ» բառից առաջ ավելացնել «ֆիզիկական» բառը:

4. Առաջարկում ենք Նախագծի 3-րդ հոդվածի հասկացությունների շարքում ընդգրկել նաև «անձնական գաղտնիք» հասկացության սահմանումը, քանի որ հասկացությունը օգտագործվում է Նախագծի այլ հոդվածներում:

5. Նախագծի 3-րդ հոդվածի 12-րդ կետի համաձայն` անձնական կյանքի տվյալներ են համարվում անձի ընտանեկան կյանքի, ֆիզիկական, ֆիզիոլոգիական, մտավոր, սոցիալական վիճակի վերաբերյալ և նմանատիպ այլ տեղեկություններ, իսկ հոդվածի 13-րդ կետի համաձայն` կենսաչափական անձնական տվյալներ են համարվում անձի ֆիզիկական, ֆիզիոլոգիական և կենսաբանական առանձնահատկությունները բնութագրող տեղեկություններ: 

Վերոնշյալ կետերում առկա է հասկացությունների բաղադրիչների համընկնում, ուստի առաջարկում ենք սույն կետերը խմբագրել:

6. Առաջարկում ենք Նախագծի 4-րդ հոդվածի 1-ին մասից հանել «արդար» բառը, քանի որ անհասկանալի է, թե ինչ է իրենից ենթադրում անձնական տվյալների մշակումը արդար ճանապարհով:

7. Առաջարկում ենք ճշգրտել Նախագծի 21-րդ հոդվածի 3-րդ մասի և 22-րդ հոդվածի 3-րդ մասի համարակալումները:

8. Նախագծի 21-րդ հոդվածում կիրառվում է «մշակողի ռեեստր» հասկացությունը, մինչդեռ վերջինիս սահմանումը Նախագծում բացակայում է: 

9. Նախագծի 22-րդ հոդվածի 3-րդ մասի 5-րդ կետում որպես անձնական տվյալների պաշտպանության լիազոր մարմնի իրավասություն սահմանվում է անձնական տվյալներ մշակելը արգելափակել, կասեցնել կամ դադարեցնել պահանջելը: Առաջարկում ենք Նախագծում նախատեսել «անձնական տվյալների մշակման արգելափակում, կասեցում և դադարեցում» հասկացությունները:
	1.Ընդունվել է

2. ընդունվել է
3. ընդունվել է 

4.չի ընդունվել

5. չի ընդունվել

6. ընդունվել է
7. ընդունվել է

8. չի ընդունվել է

9.չի ընդունվել
	1.Նախագծում կատարվել է համապատասխան փոփոխություն

2. Նախագծում կատարվել է համապատասխան փոփոխություն
3.նախագծում կատարվել է համապատասխան փոփոխություն

4. քանի որ նախագիծը մշակված է  «Անհատական տվյալների մշակման ընթացքում մասնավոր անձանց իրավունքների պաշտպանության մասին» ԵՄ-95-46 դիրեկտիվի հիման վրա, որտեղ որպես հիմնական հասկացություն չկա նախատեսված «անձնական գաղտնիք» եզրույթը, որը լայն հասկացություն է և միայն այս օրենքի կարգավորման ոլորտը չի ընդգրկում, ուստի անհրաժեշտություն չի առաջացել օրենքում որպես առանձին հասկացություն այն սահմանել:

5.  Վերոնշյալ կետերում առկա չեն հասկացությունների բաղադրիչների համընկնում, քանի որ մի հոդվածով սահմանվում են զուտ  անձնական կյանքի տվյալները, իսկ մյուս հոդվածով սահմանվում են  զուտ կենսաչափական անձնական տվյալները, որոնք  անձի ֆիզիկական, ֆիզիոլոգիական և կենսաբանական միայն  առանձնահատկությունները բնութագրող տեղեկություններ են: 

6. նախագծում կատարվել է համապատասխան փոփոխություն:
7.նախագծում կատարվել են համապատասխան ուղղումներ:
8.չի ընդունվել, քանի որ այդ եզրույթը  չի հանդիսանում նշված օրենքի հիմնական հասկացություններից
9.Նշված հասկացությունների նախատեսումը նախագծում բացակայում է, քանի որ այդ գործողությունների էությունը ակնհայտ է, բացի այդ գրեթե բոլոր իրավական ակտերում նախատեսվում է նշված գործողությունների կատարումը: Այդ հասկացությունները նախատեսելը կառաջացնի կրկնություն, ինչը կհակասի «Իրավական ակտերի մասին» ՀՀ օրենքին, որը սահմանում է, որ պետք է բացառվի իրավական ակտում անհիմն կրկնությունները: Իսի ինչ վերաբերում է կասեցման, դադարեցման հիմքրը սահմանելուն, ապա այն պետք է սահմանվի առանձին օրենքներով՝ ըստ ոլորտների կարգավորման:

	ՀՀ առողջապահության նախարարություն
19.08.2014

ԱՄ/11/8504-14
	«Անձնական տվյալների պաշտպանության մասին» ՀՀ օրենքի նախագիծ 
1.հոդված 3-ի 1-ին մասի 1-ին կետում պարզաբանման ենթակա է անուղղակի կերպով անձի ինքնության նույնականացում հասկացությունը:  Առաջարկում եմ հստակեցնել հետագա տարընթերցումներից խուսափելու նպատակով:
2. հոդված 3-ի 1-ին մասի 2-րդ կետում, որպես անձնական տվյալների մշակման տարատեսակ առաջարկվում է նաև ներառել տեսագրում հասկացությունը, նկատի ունենալով,նախագծի հոդված 3-ի 1-ին մասի 1-ին կետը  և նաև այն, որ անձնական տվյալները կարող են հավաքվել տեսագրառող միջոցներով,
3.հոդված 3-ի 1-ին մասի 3-րդ կետում և նախագծի ողջ տեքստում պետական և տեղական ինքակառավարման մարմին բառերը փոխարինել պետական կամ տեղական ինքակառավարման մարմին բառերով, հիմք ընդունելով Իրավական ակտերի մասին ՀՀ օրենքի  45-րդ հոդվածի 10-րդ մասի երկրորդ պարբերությունը:
4. հոդված 3-ի 1-ին մասի 4-րդ կետում անձ բառից առաջ լրացնել ֆիզիկական բառը,
5. հոդված 3-ի 1-ին մասի 5-րդ կետում և ամբողջ տեքստում տեղեկությունների բազա բառերը փոխարինել տվյալների բազա բառերով, նկատի ունենալով որ նախագծի վերնագրում և ամբողջ տեքստում կիրառվում է տվյալներ բառը: Նույն առաջարկը վերաբերում է հոդված 3-ի 1-ին մասի 6-րդ կետում կիրառված տեղեկատվական համակարգ եզրույթին,
6.  հոդված 3-ի 1-ին մասի 12-րդ կետում նմանատիպ այլ տեղեկություններ հասկացության կիրառումը օրենքի ընդունումից հետո տարընթերցումների տեղիք կարող է տալ, առաջարկում եմ սպառիչ սահմանել անձնական կյանքի տվյալների  օրենքով կարգավորման ենթակա շրջանակները,
7.Հոդված 6-ի 1-ին մասում հնարավորին թարմացված բառերը փոխարինել ժամանակագրական առումով հնարավոր վերջինը բառերով,
8.Հոդված 8-ի 2-րդ մասի համաձայն անձնական տվյալներ մշակելու համար համաձայնություն կարող է տալ նաև ժառանգը: Այս առումով անհրաժեշտ է նկատի ունենալ, որ ՀՀ քաղաքացիական օրենսգրքի հոդված 20-ի 2-րդ մասի համաձայն.  Քաղաքացու իրավունակությունը ծագում է նրա ծննդյան պահին և դադարում է մահվամբ: Նույն դիտարկումը վերաբերում է 8-րդ հոդվածի 9-րդ մասին,

9.Հոդված 9-ում լրացնել նոր մաս հետևյալ բովանդակությամբ.

Սույն հոդվածի պահանջները չեն տարածվում հոդված 11-ի 2-րդ մասով սահմանված դեպքերի նկատմամբ:: Առաջարկը պայմանավորված է նրանով, որ օրենքով սահմանված են դեպքեր, երբ տվյալներ մշակելու համար սուբյեկտի համաձայնությունը պարտադիր չէ:
 10. 11-րդ հոդվածի 2-րդ մասի`

 1)1-ին կետը  վերանայման կարիք ունի, քանի որ պարզ չէ, թե խոսքը ներկայացված նախագծի, թե այլ օրենքներով սահմանված նպատակների մասին է: Նկատի ունենալով, որ անձնական տվյալների մշակման տարբեր նպատակներ կարող են սահմանվել տարբեր ոլորտային օրենքներով, առաջարկում եմ, տարընթերցումներից խուսափելու նպատակով օրենք բառի փոխարեն գրել օրենքներ բառը,

2)3-րդ կետի մասով տեղեկացնում եմ, որ առողջապահության ոլորտում անձնական տվյալների մշակման նպատակները սպառիչ սահմանված չեն: ՀՀ առողջապահության նախարարության կողմից մշակվել է իրավական ակտերի նախագծերի փաթեթ, որում ի թիվս, այլ հարաբերությունների կարգավորման, սահմանվել են առողջապահության բնագավառում վարվող տեղեկատվական բազաների վարման նպատակներ, որոնք առնվազն հետևյալն են.

    ա.հիվանդությունների համալիր հսկողության` հիվանդությունների տարածման պատճառների ու պայմանների բացահայտման, բնակչության սանիտարահամաճարակային անվտանգության ապահովման նպատակով անհրաժեշտ գործողությունների իրականացման նպատակով.

     բ. պատշաճ բժշկական օգնություն և սպասարկում (ներառյալ դեղի նշանակում և դեղի բացթողում) տրամադրելու նպատակով քաղաքացու առողջության  վերաբերյալ  միասնական ձևաչափով անհրաժեշտ տեղեկատվության հավաքագրման նպատակով,

     գ.հիվանդությունների կանխարգելման, բուժման և կառավարման նպատակով` ինչպես անհատական, այնպես էլ բնակչության մակարդակով,

դ. պետության կողմից երաշխավորված բժշկական օգնության և սպասարկման կազմակերպման նպատակով,

ե. առողջապահական ծառայությունների դիմաց վճարման (փոխհատուցման) գործընթացի դյուրացման նպատակով,

     զ.բժշկական ապահովագրության միասնական համակարգի, սոցիալական փաթեթի առողջապահական բաղադրիչի գործարկման նպատակով,

     է. հանրության առողջապահական կարիքների գնահատման նպատակով,

     ը.առողջապահական համակարգի պլանավորման, կառավարման, գնահատման նպատակով,

     թ.առողջապահական համակարգի գործունեության համար անհրաժեշտ վիճակագրական տեղեկատվության հավաքագրման նպատակով,

    ժ.հանրային առողջության վիճակի վերահսկման, գնահատման, ինչպես նաև ռիսկերի և վտանգների վերհանման և դրանց դեմ պայքարի նպատակով,

    ժա.առողջապահական ծառայությունների որակի, անվտանգության և արդյունավետության գնահատման նպատակով,

    ժբ.առողջությանը ներկայացվող որոշակի պահանջների բավարարման դեպքում պետության կողմից որոշակի թույլտվությունների տրամադրման նպատակով:
    Ելնելով ներկայացվածից, հայտնում եմ, որ նախագծում ներկայացված տեսքով նպատակների սահմանումը կարող է կիրարկման խնդիրներ առաջացնել ինչպես  առողջապահական համակարգի բնականոն գործունեության, այնպես էլ առողջապահության ոլորտում էլեկտրոնային միասնական տեղեկատվական համակարգի արդյունավետ գործարկման համար:

    Այսպես, ՀՀ կառավարության 2012 թվականի հոկտեմբերի 25-իի թիվ 43 արձանագրային որոշմամբ հավանության է արժանացել ՀՀ առողջապահության ոլորտում միասնական էլեկտրոնային տեղեկատվական համակարգ ներդնելու ծրագիրը, որի իրականացման աշխատանքներն ընթացքում են: Այս առումով պետք է նշել, որ նախատեսվում է, որ համակարգին միացած են լինելու ինչպես բժշկական օգնություն և սպասարկում իրականացնողները, այնպես էլ առողջապահության նախարարությունը, որը սահմանվելիք ընթացակարգերի համապատասխան կարող է իրականացնել անհատական տվյալների մշակում` պետության կողմից երաշխավորված բժշկական օգնության և սպասարկման կազմակերպման, ներառյալ առողջապահական փաթեթների տրամադրման հետ կապված գործառույթների իրականացում, տարբեր ոլորտային օրենքերով նախատեսված շտեմարանների վարման գործընթացում (Մարդուն օրգաններ և (կամ) հյուսվածքներ փոխպատվաստելու մասին ՀՀ օրենքի 2.1 հոդված, Մարդու արյան և դրա բաղադրամասերի դոնորության և փոխներարկումային բժշկական օգնության մասին ՀՀ օրենք, 11 հոդված և այլն): Բացի այդ տեղեկացման կարգով հայտնում եմ, որ մասնավորապես հիմք ընդունելով Հայաստանի Հանրապետության կառա​վարության 2014 թվականի մարտի 27-ի N 375-Ն որոշման 4-րդ հավելվածով հաստատված կարգի 12-րդ կետի հիման վրա ՀՀ կառավարության աշխատակազմի ղեկավար-նախարարի 2014 թվականի հուլիսի 11-ի թիվ 357-Ն հրամանով    սահմանվել է Հայաստանի Հանրապետության առողջապահության նախարարության կողմից էլեկտրոնային շտեմարանի տվյալներից օգտվելու կարգը, որի համաձայն շտեմարանը վարում է «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերությունը, իսկ դրանում առկա տեղեկատվությունը տրամադրվում է ՀՀ առողջապահության նախարարության պետական առողջապահական գործակալությանը:
Բացի այդ նույն կետում կիրառված բուժկանխարգելիչ հասկացությունը ՀՀ օրենսդրությամբ սահմաված չէ, Բժշկական ախտորոշում, բժշկական ծառայություններ հասկացությունների փոխարեն անհրաժեշտ է հիմք ընդունելով Բնակչության բժշկական օգնության և սպասարկման մասինՀՀ օրենքի 1-ին հոդվածի 1-ին մասը կիրառել բժշկական օգնություն և սպասարկում եզրույթը: Բժշկասոցիալական ծառայություններ հասկացություն ՀՀ օրենսդրությամբ սահմանված չէ, եթե խոսքը բժշկասոցիալական փորձաքննության մասին է, ապա այն իրականացվում է ոչ թե բժշկական օգնություն և սպասարկում իրականացնողների կողմից, այլ ՀՀ աշխատանքի և սոցիալական հարցերի նախարարության առանձնացված ստորաբաժանում հանդիսացող բժշկասոցիալական փորձաքննություն իրականացնող գործակալության կողմից: 

   Ամփոփելով նշվածը, առաջարկվում է 11-րդ հոդվածի 2-րդ մասի 3-րդ կետը շարադրել հետևյալ կերպ.

Անձնական տվյալների մշակումն իրականացվում է առողջապահության ոլորտում պետական քաղաքականության իրականացման, ներառյալ հանրային առողջապահական և բնակչության առողջության պահպանման, բարելավման, բժշկական օգնության և սպասարկման տրամադրման համար օրենքներով սահմանված նպատակների, տվյալների շրջանակի և իրականացման պայմանների համաձայն:

11.Առաջարկում եմ վերանայել Հոդված 15-ի 2-րդ մասը, քանի որ օրենք գործնականում կիրարկելիս հնարավոր խոչընդոտներ կարող են առաջանալ: Օրինակ` առողջապահության ոլորտում միասնական տեղեկատվական համակարգի ներդրումից հետո, բժշկի կողմից պետության կողմից երաշխավորված բժշկական օգնությունը որևէ քաղաքացու մերժելու դեպքում, եթե տվյալ քաղաքացին ընդգրկված չէ այդ իրավունքից օգտվող անձանց ցանկում, ստացվում է կարող է իրականացվել միայն նրա համաձայնությամբ կամ օրենքով նախատեսված դեպքում: Մինչդեռ տվյալ դեպքում նրա համաձայնությունը ստանալը հնարավոր չի կարող լինել, իսկ օրենքներով հնարավոր ոչ բոլոր դեպքերը կարգավորել: Ուստի առաջարկվում է վերանայել հիշյալ մասը` նկատի ունենալով  նշվածը: 

 12.Հոդված 21-ի 2-րդ մասի 6-րդ կետը անվտանգության բառից հետո լրացնել լրացնել առողջապահության ոլորտում պետական քաղաքականության իրականացման, ներառյալ հանրային առողջապահական և բնակչության առողջության պահպանման, բարելավման, բժշկական օգնության և սպասարկման տրամադրման համար սահմանված օրենքով սահմանված բառերով,

13.Հոդված 22-ից պարզ չէ, թե անձնական տվյալների պաշտպանության մարմինը հանդիսանալու է պետական  մարմին թե ոչ: Եթե ոչ, ապա ապա պետք է նկատել, որ նույն հոդվածով վարչական վարույթ կամ ստուգում իրականացնելու լիազորությունների վերապահումը մարմնին հակասում է Վարչարարության հիմունքների և վարչական վարույթի մասին և ՀՀ-ում ստուգումների կազմակերպման և անցկացման մասին ՀՀ օրենքների համապատասխանաբար 3-րդ և 2-րդ հոդվածներին:

14. Հոդված 24-ով ՀՀ տեղեկատվական բազաների փոխանցման հնարավորության սահմանումը նույնիսկ օրենքով կամ միջազգային պայմանագրով նախատեսված դեպքերում,  սպառնալիք կարող է հանդիսանալ ազգային անվտանգությանը: Ուստի հոդվածի 1-ին մասում անձնական տվյալների տեղեկատվական բազան բառերը առաջարկվում է փոխարինել անձնական տվյալները բառերով:

15.Առաջարկում եմ քրեական պատասխանատվություն սահմանել անձնական տվյալներ մշակելու օրենքով սահմանված կարգը խախտելու համար, որը առաջացրել է ծանր հետևանքներ:

       Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», ««Օտարերկրացիների մասին» Հայաստանի Հանրապետության օրենքում և ««Փախստականների և ապաստանի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ առաջարկություններ չկան:


	1. չի ընդունվել

2. չի ընդունվել

3. ընդունվել է 

4. ընդունվել է 

5.ընդունվել է մասնակի

6.ընդուհնվել է մասնակի
7. չի ընդունվել 

8. ընդունվել է մասնակի
9. չի ընդունվել

10.ընդունվել է մասնակի

1) կետը չի ընդունվել

2) կետը ընդունվել է 

11. ընդունվել է
12.չի ընդունվել

13. ընդունվել է
14. ընդունվել է առաջարկությունը

15.Առաջարկությունը չի ընդունվել


	1.  «անուղղակի կերպով անձի ինքնության նույնականացում եզրույթը հստակեցնելու անհրաժեշտություն չունի, քանի որ այդ եզրութը չկա նախատեսված վերոգրյալ օրենքի հիմնական հասկցություններում: Անուղղակի կերպով անձի ինքնության նույնականացում նշանակում է անձի նույնականացումը միջնորդավորված եղանակով:
2. տեսագրում հասկացությունը առանձին նախատեսելու անհրաժեշտությունը չկա, քանի որ նշված հոդվածում սահմանվում է, որ  անձնական տվյալների մշակումը բացի թվարկվակված գործողություններից, կարող են իրականացվել նաև այլ գործողությունների միջոցով՝ այդ թվում տեսագրելու եղանակով՝ ցանկացած տեսակի տեխնիկական միջոց կիրառելոով: 
3.նախագծում կատարվել է համապատասխան փոփոխություն:

4.նախագծում կատարվել է համապատասխան փոփոխություն:

5. նախագծում «տեղեկությունների բազա» բառերը փոխարինվել է  «տվյալների բազա» բառերով, բայց «տեղեկատվական համակարգ» եզրույթը չի փոխարինվել «տվյալների բազա» բառերով, քանի որ տվյալ դեպքում այդ այդ եզրույթը ավելի լայն իմաստով է օգտագործված:
6. նախագծում «նմանատիպ» բառը փոխարիվել է «նման» բառով:

7. հնարավորին թարմացված եզրույթը ավելի ընդգրկուն և լայն հասկացություն է և իր մեջ ներառում է նաև  ժամանակագրական առումով հնարավոր վերջինը հացկացության իմաստը:

8. Քննարկամն արդյունքուն նախագծում կատարվել է որոշակի խմբագրում, այնուհանդերձ նախագծով սահմանվել է, որ ժառանգի կողմից կարող են տրամադրվել անձնական տվյալները: Մահացած մարդու իրավունքները ժառանգության կարգով կարող են անցնել  ժառանգներին:

9.Սահմանելու դեպքում նախագծում կստացվի կրկնություն, քանի որ արդեն իսկ նախագծով նախատեսված է:

10. 1)-ին կետի դիտողությունը չի ընդունվել, քանի որ «Իրավական ակտերի մասին» ՀՀ օրենքի 46-րդ հոդված 9-րդ մասը սահմանում է, որ եթե իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ կամ ուղղակի այլ բան չի բխում այդ իրավական ակտի բովանդակությունից:
2)Նախագծում նշված հոդվածը խմբագրվել է՝ համապատասխանեցնելով ՀՀ Սահմանադրության:
11. նախագծում նշված հոդվածը խմբագրվել է
12. այն չի վերաբերում առողջապահության հարցերի կարգավորմանը
13. Նշված հոդվածը խմբագրվել է
14.Նախագծում կատարվել է համապատասխան փոփոխություն
15. Տվյալ նախագծով քրեական պատասխանտվություն սահմանելու բացակայության անհրաժեշտությունը պայամանավորված է այն հանգամանքով, որ ՀՀ քրեական օրենսգրքի 19-րդ, 20-րդ, 29-րդ գլուխներով արդեն իսկ նախատեսված են տվյալ ոլորտի հարաբերությունների կարգավորման հանցակազմերի համար քրեական պատասխանատվություն: Դրանցից են՝ բժշկական գաղտնիք հրապարակելը, անձնական կամ ընտանեկան կյանքի մասին տեղեկություններ ապօրինի հավաքելը, պահելը, օգտագործելը կամ տարածելը և այլն: Օերնքում կաարվել է որոշակի փոփոխություն և նախատեսվել է օրենքով սահմանված պատասխանատվություն: Այն կարող է լինել վարչական, կարգապահական, քրեական:

	ՀՀ ազգային անվտանգության ծառայություն

	1. 1-ին հոդվածի 3-րդ մասում <<պետական>> բառը փոխարինել <<ազգային>> բառով` համապատասխան փոփոխություններ կատարելով ամբողջ տեքստում:

Նույն մասում <<հետախուզության>> բառը փոխարինել <<հետախուզական գործունեության ընթացքում>> բառերով:

2. 3-րդ հոդվածի 1-ին մասի 9-րդ կետում <<կամ արտոնություններ, իրավունքներ ձեռք բերելը, իրավունքներ տրամադրելը>> բառերը փոխարինել <<իրավունքներ ձեռք բերելը, իրավունքներ կամ արտոնություններ տրամադրելը, իրավունքները սահմանափակելը>> բառերով:

Նույն մասի 12-րդ կետից հանել <<ֆիզիկական, ֆիզիոլոգիական>> բառերը, քանի որ ներկայացված տեսքով  ֆիզիկական և ֆիզիոլոգիական տեղեկությունները դասվում են և´ անձնական կյանքի, և´ կենսաչափական անձնական տվյալների շարքը:

3. 4-րդ հոդվածի 1-ին մասից հանել <<արդար ու օրինական ճանապարհով>> բառերը:

4. 8-րդ հոդվածի 2-րդ մասում <<սահմանված>> բառից հետո ավելացնել <<դեպքերում և>> բառերը:

Նույն հոդվածի 10-րդ մասում <<սեռը, ծննդյան և մահվան ամսաթվերը>> բառերը փոխարինել <<ազգանունը, հայրանունը, սեռը, ծննդյան և մահվան տարին, ամիսը, ամսաթիվը>> բառերով:

5. 10-րդ հոդվածի 2-րդ մասում <<ծննդյան օրը, վայրը, երկիրը>> բառերը փոխարինել <<հայրանունը, ծննդյան տարին, ամիսը, ամսաթիվը, երկիրը, բնակավայրը>> բառերով:

6. 14-րդ հոդվածի 7-րդ մասից հանել <<ժողովրդավարական հասարակ​ու​թյունում>> բառերը:

7. 22-րդ հոդվածի 3-րդ մասի 8-րդ և 9-րդ կետերի բովանդակությունը կրկնվում է, միաժամանակ առկա է երկու 12-րդ կետ:

8. 23-րդ հոդվածի 6-րդ մասի 3-րդ կետից հանել <<իր գրավոր համաձայնությամբ>> բառերը:

9. 24-րդ հոդվածի 1-ին մասում <<տեղեկատվական>> բառը փոխարինել <<տեղեկությունների>> բառով:

10. <<Փախստականների և ապաստանի մասին>> Հայաստանի Հանրապետ​ու​թյան օրենքում և <<Օտարերկրացիների մաuին>> Հայաստանի Հանրապետության օրենքում փոփոխություններ կատարելու մասին>> ՀՀ օրենքի նախագծի կապակցությամբ միաժամանակ <<Փախստականների և ապաստանի մասին>> և <<Օտարերկրացիների մաuին>> ՀՀ օրենքների մյուս հոդվածներում անհրաժեշտ է <<անհատական տվյալներ>> բառերն փոխարինել <<անձնական տվյալներ>> բառերով` իրենց համապատասխան հոլովվաձևերով: 
	1.Առաջարկությունը ընդունվել է
2.Առաջարկությունը ընդունվել է

Առաջարկությունը չի ընդունվել

3. ընդունվել է
4. Ընդունվել է մասնակի

5. ընդունվել է մասնակի

6. ընդունվելէ
7.ընդունվել է 

8.ընդունվել է 

9. ընդունվել է

10.ընդունվել է
	1.Նախագծում կատարվել է համապատասխան փոփոխություն
2. Նախագծում կատարվել է համապատասխան փոփոխություն

Վերոնշյալ կետերում առկա չեն հասկացությունների բաղադրիչների համընկնում, քանի որ մի հոդվածով սահմանվում են զուտ  անձնական կյանքի տվյալները, իսկ մյուս հոդվածով սահմանվում են  զուտ կենսաչափական անձնական տվյալները, որոնք  անձի ֆիզիկական, ֆիզիոլոգիական և կենսաբանական միայն  առանձնահատկությունները բնութագրող տեղեկություններ են: 

3. Նախագծում կատարվել է համապատասխան փոփոխություն
4.Քննարկման արդյունքում նշած հոդվածի 2-րդ մասը խմբագրվել է այլ ձևակերպմամբ, իսկ հոդվածի 10-րդ մասի փոփոխությունը չի ընդունվել, քանի որ ըստ ՀՀ քաղաքացիական օրենսգրքի մարդու անունը ներառում է նաև ազգանունը:
5. նախագծի 10-րդ հոդվածի 2-րդ մասը լրամակվել է ներկայացված առաջարկության հիման վրա՝ կատարելով որոշակի լրացումներ:

6. Նախագծի նշված դրույթը խմբագրվել է
7. Ընդունվել է նախագծում կատարվել է համապատասխան շտկումներ

8.նախագծում կատարվել է համապատասխան փոփոխություն

9. Նման առաջարկություն այլ շահագրգիռ մարմնի կողմից ներկայացվել է, որին համապատասխան հոդվածը խմբագրվել 

10. Նախագծում կատարվել է համապատասխան փոփոխություն

	ՀՀ  տարածքային կառավարման նախարարություն

20.08.2014

	1. Նախագծի 8-րդ հոդվածով սահմանվում են այն դեպքերը, որոնց առկայության պարագայում անձնական տվյալներ կարող են մշակվել առանց տվյալների սուբյեկտի համաձայնության: Ի թիվս այլոց նշվում է հետևյալ դեպքը. «տվյալներ մշակելն ուղղակիորեն բխում է օրենքից կամ միջազգային պայմանագրից»: ՀՀ օրենսդրությամբ տեղական ինքնակառավարման մարմինների լիազորությունների իրականացման ընթացքում անհրաժեշտ են այս կամ այն տվյալները: Մասնավորապես.

Համաձայն «Աղբահանության և սանիտարական մաքրման մասին» ՀՀ օրենքի 14-րդ հոդվածի 1-ին մասի 1-ին կետի «ա» ենթակետի աղբահանության վճարը սահմանվում է   «ըստ հաշվառված անձանց քանակի՝ համայնքում անձնագրային հաշվառման կանոններով ըստ հասցեի հաշվառում ունեցող և (կամ) բնակվող յուրաքանչյուր բնակչի համար», ուստի աղբահանության շտեմարանի վարման և ճշգրտման, քաղաքացիների ապառքների գումարների ճշգրտման և հավաքագրման, համայնքի բյուջեի պլանավորման արդյունավետության բարձրացման համար անհրաժեշտ է տեղեկատվություն ունենալ նոր հաշվառված, հաշվառումից հանված կամ այլ հասցե տեխափոխված անձանց վերաբերյալ:

- Քաղաքացիների անհատական հաշվառման տվյալները անհրաժեշտ են անբողոքարկելի վարչական ակտերի հիման վրա դրամական պահանջների կատարման վերաբերյալ գրությունների մեջ նշելու համար, համաձայն «Վարչարարության և վարչական վարույթի մասին» ՀՀ օրենքի 88-րդ հոդվածի 4-րդ մասի 6-րդ կետի, ինչպես նաև կատարողական թերթերում նշելու համար, համաձայն «Դատական ակտերի հարկադիր կատարման մասին» ՀՀ օրենքի 21-րդ հոդվածի 1-ին մասի 4-րդ կետի:

- Համաձայն ՀՀ կառավարության 17.07.2014թ. №732-Ն և 17.07.2014թ. №733-Ն որոշումների՝ հողի հարկի և գույքահարկի շտեմարաններում անհրաժեշտ է մուտքագրել սեփականատերերի վերաբերյալ ֆիզիկական անձանց հանրային ծառայության համարանիշը հողի հարկի և գույքահարկի շտեմարանների միացման նպատակով:

- Քաղաքացիների անհատական հաշվառման տվյալները անհրաժեշտ են նաև «Զինապարտության մասին» ՀՀ օրենքի 4-րդ հոդվածի 1-ին մասով և ՀՀ կառավարության 27.05.2010թ. N 657-Ն որոշումով ՏԻՄ-ի վրա դրված լիազորությունների կատարումն ապահովելու համար:


Եվ դա ամբողջական ցանկը չէ: Ուստի, անհրաժեշտություն է առաջանում նաև յուրաքանչյուր լիազոր մարմնի համար մշակել անձնական տվյալների այն ցանկերը, որոնք անհրաժեշտ են վերջիններիս լիազորությունների իրականացման համար: Այդպիսի կարգեր ներկայումս առկա են: Դրանք հաստատվել են ՀՀ կառավարությանորոշումներով (մասնավորապես, Հայաստանի Հանրապետության տեղական ինքնակառավարման մարմիններին բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատվել է ՀՀ կառավարության 2014  թվականի  մարտի 6-ի  №214-Ա որոշմամբ): Սակայն վերջիններս բխում են «Անհատական տվյալների մասին» ՀՀ օրենքից, որը ներկայացվող օրենքի նախագծով ուժը կորցրած է ճանաչվելու: Խնդիր է առաջանալու կամ օրենքով նկարագրել լիազոր մարմինների կողմից մշակվող տվյալների ստացման կարգը և դրանց ցանկը, կամ ՀՀ կառավարության որոշմամբ: Ներկայացվող նախագծում այս հարցը բաց է մնում: 

2. Նախագծի 3-րդ հոդվածի 1-ին մասի. 3-րդ ենթակետում և ամբողջ տեքստում առաջարկում ենք «պետական և տեղական ինքնակառավարման մարմին, պետական կամ համայնքային» բառերը փոխարինել «պետական և (կամ) տեղական ինքնակառավարման մարմին, պետական և (կամ) համայնքային» բառերով.

3.
4-րդ ենթակետում «տվյալների սուբյեկտ» բառերն առաջարկում ենք փոխարինել «անձնական տվյալների սուբյեկտ» բառերով.

4.16-րդ ենթակետում «լիազորված անձ» բառերն առաջարկում ենք փոխարինել «անձնական տվյալների պաշտպանության լիազոր մարմին (այսուհետ՝ լիազոր մարմին)» բառերով:

	1մասնակի է ընդունվել ընդունվել

2.առաջարկությունը ընդունվել է մասնակի 

3.չի ընդունվել 

4.չի ընդունվել
	1.Նախագծի նշված հոդվածը քննարկման արդյունքում վերախմբագրվել է: 

2.Նախագծում կատարվել է համապատասխան փոփոխություն, «և» փոխվել է «կամ» բառով: 

3. Առաջարկությունը չի ընդունվել, քանի որ և՛ «Անհատական տվյալների մշակման ընթացքում մասնավոր անձանց իրավունքների պաշտպանության մասին» ԵՄ-95-46 դիրեկտիվում, և՛ Էստոնիայի համանուն օրենքում տերմինը սահմանված է որպես «տվյալների սուբյեկտ», ուստի ելնելով նշված հանգամանքից՝ անհրաժեշտություն չի առաջանում լրացում կատարելու:

4.Առաջարկությունը չի ընդունվել, քանի որ և՛ «Անհատական տվյալների մշակման ընթացքում մասնավոր անձանց իրավունքների պաշտպանության մասին» ԵՄ-95-46 դիրեկտիվում, և՛ Էստոնիայի համանուն օրենքում տերմինը սահմանված է որպես «լիազորված անձ», ուստի ելնելով նշված հանգամանքից՝ անհրաժեշտություն չի առաջանում լրացում կատարելու:

	ՀՀ ոստիկանություն
20.08.2014

24/1831
	1. «Անձնական տվյալների պաշտպանության մասին» ՀՀ օրենքի նախագծի 3-րդ հոդվածի 1-ին մասի 1-ին կետում առաջարկվում է «, տեսադիտողական կամ լսողական ձայնագրությունների և այլ տեսքով» բառերը փոխարինել «կամ տեսագրությունների կամ ձայնագրությունների կամ այլ տեսքով» բառերով:

2. Նախագծի 3-րդ հոդվածի 1-ին մասի 2-րդ կետում առաջարկվում է «կիրառելու» բառը փոխարինել «կիրառելով» բառով, իսկ «կազմակերպելու» բառը հանել, քանի որ մշակման նման գործողություն չի կարող լինել, և պարզ չէ, թե տվյալ դեպքում «անձնական տվյալները կազմակերպել» ասելով ինչ գործողություն է ենթադրվում, քանի որ նախագծի այլ հոդվածներում այն չի օգտագործվում: 

3. Նույն կետում օգտագործվում է «ավտոմատացված» տերմինը` որպես անձնական տվյալների մշակման եղանակ, մինչդեռ վերջինիս հասկացությունը նախագծով տրված չէ: Բացի այդ, նախագծում խոսք է գնում նաև տվյալների էլեկտրոնային մշակման մասին, որի հասկացությունը ևս նախագծով չի սահմանվում, և նախագծից պարզ չէ, թե նշված մշակման տեսակներն ինչ առանձնահատկություններ ունեն: Հարկ ենք համարում նշել, որ ավտոմատացված մշակումը և էլեկտրոնային մշակումն ըստ էության նույնական են, և անհրաժեշտ է նախագծում օգտագործել տերմիններից որևէ մեկը: «Անձնական տվյալների ավտոմատացված մշակման դեպքում անհատների պաշտպանության մասին» կոնվենցիան սահմանում է ավտոմատացված մշակման հասկացությունը, հետևաբար նպատակահարմար է օրենքում օգտագործել «ավտոմատացված մշակում» հասկացությունը: 

4. Նախագծի 3-րդ հոդվածի 1-ին մասի 3-րդ կետում առաջարկվում է «անձնական տվյալներ մշակող» բառերից հետո լրացնել «(այսուհետ` մշակող)» բառերը, քանի որ նախագծի մի շարք դրույթներում օգտագործվում է «մշակող» տերմինը (օրինակ` 8-րդ հոդվածի 7-րդ մաս, 9-րդ հոդվածի 1-ին մասի 6-րդ կետ, 14-րդ, 15-րդ, 16-րդ, 17-րդ հոդվածներ և այլն):

5. Նախագծի 3-րդ հոդվածի 1-ին մասի 4-րդ կետում առաջարկվում է «անձ» բառից առաջ լրացնել «ֆիզիկական» բառը, քանի որ անձնական տվյալների սուբյեկտ կարող է լինել միայն ֆիզիկական անձը:

6. Նախագծի 3-րդ հոդվածի 1-ին մասի 5-րդ կետում առաջարկվում է «տեղեկությունների բազա» բառերը փոխարինել «տվյալների բազա» բառերով:

7. Առաջարկվում է նախագծի 3-րդ հոդվածի 1-ին մասի 12-րդ կետը հանել, քանի որ նախագծում նշված կետով սահմանվող հասկացությունը չի օգտագործվում, միաժամանակ, այն կարելի է ներառել անձնական տվյալների հասկացության մեջ, ինչպես ամրագրված է «Անհատական տվյալների մշակման ընթացքում մասնավոր անձանց իրավունքների պաշտպանության մասին» ԵՄ-95-46 դիրեկտիվում (այսուհետ` Դիրեկտիվ):

8. Նախագծի 3-րդ հոդվածի 1-ին մասի 15-րդ կետից անհրաժեշտ է հանել «որոշակի կամ» բառերը, քանի որ տվյալների հանրամատչելիության հիմնական առանձնահատկությունն անորոշ շրջանակի անձանց հասանելի լինելն է:

9. Նախագծի 3-րդ հոդվածի 1-ին մասի 16-րդ կետի համաձայն լիազորված անձը տվյալներ է մշակում տվյալների մշակողի կողմից տրված պատվերի հիման վրա, մինչդեռ 13-րդ հոդվածում խոսքը գնում է ոչ թե մշակողի, այլ պատվիրատուի մասին: Բացի այդ, նախագծի լրամշակման արդյունքում «լիազորված անձ» հասկացություն նախատեսելիս հաշվի չի առնվել այն հանգամանքը, որ լիազորված անձն անմիջականորեն իրականացնելու է տվյալների մշակում, և համապատասխանաբար անհրաժեշտ էր իրավունքներ և պարտականություններ նախատեսել լիազորված անձի համար կամ խմբագրել այն դրույթները, որոնք իրավունքներ և պարտականություններ են սահմանում մշակողների համար:

Տարընկալումներից խուսափելու նպատակով առաջարկվում է նախագիծը խմբագրել այն տեսանկյունից, որ ցանկացած անձ կամ մարմին, որն ուղղակիորեն մշակում է տվյալները, պետք է համարվի մշակող և ունենա մշակողի համար օրենքով սահմանված իրավունքներն ու պարտականությունները` անկախ այն հանգամանքից, թե տվյալները մշակվում են պատվիրատուի առաջադրանքով, թե` ինքնուրույն և իր կողմից նախանշված նպատակներով (այսինքն` երբ մշակողը և պատվիրատուն նույնանում են): Հետևաբար նպատակահարմար է, որոշակի առանձնահատկություններ հաշվի առնելով, իրավունքներ ու պարտականություններ սահմանել պատվիրատուի համար, այլ ոչ թե նախատեսել մշակում իրականացնող տարբեր սուբյեկտների:

10. Առաջարկվում է նախագծի 6-րդ հոդվածի 2-րդ մասը խմբագրել այն առումով, որ վերջինս չդիտվի որպես մշակողի պարտականություն, այլ ձևակերպվի որպես ընդհանուր սկզբունք:

11. Առաջարկվում է նախագծի 8-րդ հոդվածում ամրագրել նաև տվյալների սուբյեկտի` իր համաձայնությունը հետ կանչելու իրավունքը, հատկապես, որ այդ մասին անդրադարձ կա նախագծի 9-րդ հոդվածում և 20-րդ հոդվածի 5-րդ մասում:

12. Նախագծի 8-րդ հոդվածի 10-րդ մասն առաջարկվում է հանել, իսկ մահվան ամսաթիվը լրացնել 10-րդ հոդվածի 2-րդ մասում` միաժամանակ նշված մասից հանելով «երկիրը» բառը, քանի որ ծննդյան և հաշվառման վայրը ենթադրում է նաև երկրի մասին տեղեկատվության առկայությունը:

13. Նախագծի 9-րդ հոդվածի 1-ին մասի 1-ին կետում անհրաժեշտ է լրացնել անձին նույնականացնող լրացուցիչ տեղեկություններ (անձը հաստատող փաստաթուղթը կամ ծննդյան օրը), քանի որ միայն անունը, ազգանունը և հայրանունն անձին նույնականացնելու համար բավարար չեն: 

14. 9-րդ հոդվածի 1-ին մասի 6-րդ կետում, 17-րդ հոդվածի 3-րդ մասի 1-ին կետում և 21-րդ հոդվածի 3-րդ մասի 1-ին կետում անհրաժեշտ է «գտնվելու» բառից հետո լրացնել «(հաշվառման)» բառը, քանի որ տվյալներ մշակող կարող է լինել նաև ֆիզիկական անձը:

15. 9-րդ հոդվածի 1-ին մասի 8-րդ կետում անհրաժեշտ է հստակեցնել «մատչելիության իրավունք» հասկացությունը կամ շարադրել հետևյալ խմբագրությամբ «8) տեղեկություններ տվյալների սուբյեկտի` սույն օրենքով սահմանված իրավունքների մասին.»:

16. Միաժամանակ առաջարկվում է 9-րդ հոդվածում նախատեսել դրույթ, որի համաձայն տվյալների սուբյեկտին ծանուցումն ուղարկվում է գրավոր` 2 օրինակից (կամ էլեկտրոնային եղանակով), որոնցից մեկը տվյալների սուբյեկտի կողմից ստորագրվում և ներկայացվում է մշակողին` որպես գրավոր համաձայնություն:

17. Նախագծի 11-րդ հոդվածի 2-րդ մասի 1-ին կետն առաջ է բերում իրավական անորոշություն, ուստի առաջարկվում է այն հստակեցնել կամ հանել, քանի որ հատուկ կատեգորիայի (միջազգային փաստաթղթերի համաձայն կոչվում են նաև զգայուն (sensitive data) տվյալներ) անհատական տվյալները հատուկ պաշտպանության և առավել խիստ ռեժիմով մշակման ենթակա տվյալներ են, հետևաբար անհրաժեշտ է սպառիչ թվարկել դրանց մշակման հնարավոր դեպքերը: Առաջարկվում է հատուկ կատեգորիայի անձնական տվյալների մշակման հիմքերը լրացնել` հիմք ընդունելով Դիրեկտիվի 8-րդ հոդվածը:

18. Նախագծի 12-րդ հոդվածով նախատեսված կենսաչափական անձնական տվյալները ևս հատուկ ռեժիմով մշակման ենթակա տվյալներ են, որոնք, միջազգային նորմերի համաձայն, կարող են մշակվել հստակ սահմանված դեպքերում: Հետևաբար նպատակահարմար է դրանց մշակման հստակ ուղղությունների, նպատակների և ժամկետների վերաբերյալ դրույթներ նախատեսել նախագծում` որպես տվյալների մշակումը կանոնակարգող և ընդհանուր սկզբունքներ սահմանող իրավական ակտ:

19. Նախագծի 13-րդ հոդվածի 4-րդ մասով նախատեսված է տվյալների մշակումը պետական և տեղական ինքնակառավարման մարմինների առաջադրանքով: Առաջարկվում է առանձին հոդվածով կանոնակարգել նաև տվյալների մշակումը անմիջապես պետական և տեղական ինքնակառավարման մարմինների կողմից` հաշվի առնելով, որ ՀՀ Սահմանադրության 5-րդ հոդվածի համաձայն` պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:

20. 14-րդ հոդվածի 1-ին մասում «դրանց» բառից հետո լրացնել «մշակելու» բառը, իսկ 7-րդ մասի «կամ եթե հայցվող տեղեկությունները հանրամատչելի ձևով հասանելի են» բառերը հանել, քանի որ նշված դրույթը բխում է ՀՀ Սահմանադրության 43-րդ հոդվածից, որտեղ նման բացառություն նախատեսված չէ:

21. Նախագծի 18-րդ հոդվածի 1-ին և 3-րդ մասերն առաջարկվում է միացնել, քանի որ 3-րդ մասում նշված նպատակներն իրագործվում են ոչ միայն գաղտնագրման միջոցով, այլ նաև 1-ին մասում նշված կազմակերպչական և տեխնիկական միջոցառումների իրականացման միջոցով:

22. Նույն հոդվածի 5-րդ մասում «կարող են սահմանվել» բառերը փոխարինել «սահմանվում են» բառով, քանի որ նշված իրավահարաբերությունները չեն կարող կարգավորվել ավելի ցածր իրավական ակտերով:

23. Անհրաժեշտ է շտկել 18-րդ հոդվածի 6-րդ մասում կատարված հղումը` «2-րդ մասով» բառերը փոխարինել «5-րդ մասով» բառերով:

24. Նախագծի 19-րդ հոդվածում տվյալների սուբյեկտի հետ մեկտեղ անհրաժեշտ է նախատեսել նաև տվյալների սուբյեկտի ներկայացուցչին, քանի որ 14-րդ հոդվածի 4-րդ մասի համաձայն տեղեկությունները տրամադրվում են տվյալների սուբյեկտի կամ նրա ներկայացուցչի գրավոր հարցման հիման վրա: Նույն առաջարկությունը վերաբերում է նաև 20-րդ հոդվածին:

25. Նախագծի 20-րդ հոդվածի 4-րդ մասում ամրագրված է տվյալների մշակման նպատակին հասնելու հիմքով մշակումը դադարեցնելու դեպքը: Քանի որ տվյալ դեպքում ևս անձնական տվյալները ոչնչացնելու անհրաժեշտություն է առաջանում, առաջարկվում է նշված մասում սահմանել անձնական տվյալները ոչնչացնելու և տվյալների սուբյեկտին այդ մասին տեղեկացնելու պարտականություն, ինչպես քննարկվող հոդվածի մյուս մասորում:

26. Առաջարկվում է նախագծի 21-րդ հոդվածի 2-րդ մասի 2-րդ կետը շարադրել հետևյալ խմբագրությամբ. «2) մշակողը ստացել է տվյալների սուբյեկտի հետ պայմանագիր կնքելու արդյունքում.»:

27. Նույն հոդվածի 2-րդ մասի 5-րդ կետն առաջարկվում է հանել, քանի որ 10-րդ հոդվածի 2-րդ մասով նախատեսված տեղեկությունները հանրամատչելի են, իսկ նշված հիմքն արդեն իսկ նախատեսված է:

28. Առաջարկվում է 21-րդ հոդվածի 2-րդ մասում որպես առանց ծանուցման իրականացվող մշակման դեպք նախատեսել անցագրային ռեժիմն ապահովելու նպատակով տվյալների մշակումը:
29. Նախագծի 21-րդ հոդվածում անհրաժեշտ է սահմանել նաև մշակողների ռեեստրի հանրամատչելիությունը (բացառությամբ անվտանգության ապահովման միջոցների), քանի որ ցանկացած անձ իրավունք ունի տեղյակ լինելու, թե ինչ նպատակներով և ինչ բնույթի տվյալների մշակում է իրականացվում տարբեր մշակողների կողմից, որպեսզի անհրաժեշտության դեպքում կարողանա դիմել համապատասխան մշակողին` իր վերաբերյալ տվյալների առկայության մասին տեղեկություն ստանալու համար: Նշված կարգավորման ահրաժեշտությունը բխում է Դիրեկտիվի 18-րդ հոդվածի 3-րդ մասից:

30. Նախագծի 22-րդ հոդվածի 3-րդ մասի 5-րդ կետն առաջարկվում է հանել, քանի որ տվյալների մշակման արգելափակում և կասեցում օրենքը չի նախատեսում, իսկ նույն մասի 5-րդ կետում արդեն իսկ նախատեսված է տվյալների ուղեփակումն ու ոչնչացումը, ինչը բխում է նախագծի 20-րդ հոդվածից, որի համաձայն էլ նախատեսված է ստուգման ընթացքում տվյալների ուղեփակման հնարավորությունը:

31.  22-րդ հոդվածի 3-րդ մասի 11-րդ կետն առաջարկվում է նախատեսել որպես պարտականություն: Նախագծի` ոստիկանության կողմից շրջանառված տարբերակում այն նախատեսվել էր որպես իրավունք, քանի որ լիազոր մարմինները`ոստիկանությունն ու ազգային անվտանգության ծառայությունը որպես իրավապահ մարմիններ իրենք պետք է իրականացնեին քրեական հետապնդումը` իրենց իրավասության սահմաններում:

32. Առաջարկվում է նշված հոդվածի 4-րդ մասը հանել կամ խմբագրել, քանի որ 18-րդ հոդվածի 6-րդ մասում արդեն իսկ ամրագրված է լիազոր մարմնի` համապատասխան անվտանգության պահանջների նկատմամբ հսկողություն իրականացնելու իրավունքը, և նախատեսված է, որ այդ ընթացքում վերջինս իրավունք չունի ծանոթանալու տեղեկատվական համակարգերում մշակվող անձնական տվյալներին: 

Առաջարկվում է որպես իրավունք նախատեսել ֆիզիկական և իրավաբանական անձանցից, այդ թվում` մշակողներից, իր գործունեության համար անհրաժեշտ փաստաթղթեր և տեղեկություններ ստանալու մշակողի իրավունքը:

33. Առաջարկվում է որպես լիազոր մարմնի իրավունք նախատեսել նաև լիցենզավորված անձանց կողմից օրենքի պահանջները խախտելու դեպքում վերջիններիս լիցենզավորումն իրականացնող մարմնին դիմելը` լիցենզիան կասեցնելու կամ դադարեցնելու պահանջով:

Ինչպես նաև համապատասխան լրացում կատարել «Լիցենզավորման մասին» ՀՀ օրենքում` որպես լիցենզիայի գործողությունը կասեցնելու կամ դադարեցնելու հիմք նախատեսելով նաև լիցենզավորված անձի կողմից «Անձնական տվյալների պաշտպանության մասին» ՀՀ օրենքի պահանջները խախտելը, հաշվի առնելով, որ լիցենզավորված անձինք լիցենզավորման ենթակա գրեթե բոլոր գործունեությունների իրականացման ընթացքում իրականացնում են նաև անձնական տվյալների մշակում, այսինքն` սույն օրենքի իմաստով հանդես են գալիս նաև որպես մշակող: 

34. Առաջարկվում է 22-րդ կամ 23-րդ հոդվածում նախատեսել լիազոր մարմնի կամ մարմնի ղեկավարի հաշվետվողականությունը:

35. Առաջարկվում է քննարկել 23-րդ հոդվածի 4-րդ մասի 1-ին կետով սահմանված 5 տարվա մասնագիտական աշխատանքային փորձի ավելացման հարցը` հաշվի առնելով բնագավառի համընդգրկուն բնույթը և առաջացող խնդիրների բազմազանությունն ու բազմաոլորտ լինելը:

36. 23-րդ հոդվածի 4-րդ մասի 2-րդ կետում առաջարկվում է նախատեսել մարմնի ղեկավարի անկուսակցական լինելու պահանջը:

37. Նույն հոդվածի 5-րդ մասում առաջարկվում է առանձին կետով որպես արգելք նախատեսել դիտավորյալ հանցագործություն կատարելու համար դատապարտված լինելու հանգամանքը` անկախ դատվածությունը հանված կամ մարված լինելուց: Ինչպես նաև առաջարկվում է նախատեսել առողջության հետ կապված պահանջներ:

38. 23-րդ հոդվածի 6-րդ մասի 2-րդ կետում առաջարկվում է լրացնել «կամ լրացել է պաշտոնավարման ժամկետը» բառերը:

39. Նախագծի 24-րդ հոդվածի 14-ին մասում «բազան» բառից հետո լրացնել «կամ անձնական տվյալները» բառերը, քանի որ կարող են փոխանցվել ոչ միայն ամբողջական բազաները: Իսկ 2-րդ մասում «հավաքելու» բառը փոխարինել «մշակելու» բառով:

40. Անհրաժեշտ է հստակեցնել 24-րդ հոդվածի 1-ին մասի 4-րդ կետը` իրավական անորոշությունից խուսափելու նպատակով:

41. Նախագծի 25-րդ հոդվածն անհրաժեշտ է խմբագրել, քանի որ բացի վարչական պատասխանատվությունից, օրենքի պահանջների խախտումը կարող է առաջացնել նաև քրեկան (օրինակ` ՀՀ քրեական օրենսգրքի 144 հոդվածով նախատեսված) և կարգապահական (որպես մշակողի աշխատակից հանդես գալու դեպքում) պատասխանատվություն:


	1. ընդունվել է
2.չի ընդունվել

3. չի ընդունվել

4.չի ընդունվել

5.ընդունվել է

6.ընդունվել է

7.չի ընդունվել

8.չի ընդունվել
9.չի ընդունվել

10.չի ընդունվել

11.չի ընդունվել

12.ընդունվել է մասնակի

13.չի ընդունվել

14.ընդունվել է

15.ընդունվել է
16.չի ընդունվել

17. ընդունվելէ
18.չի ընդունվել

19.չի ընդունվել
20. չի ընդունվել

21.չի ընդունվել

22. չի ընդունվել

23. չի ընդունվել

24.չի ընդունվել

25.չի ընդունվել

26.ընդունվելէ
27.չի ընդունվել

28.չի ընդունվել

29.չի ընդունվել
30. չի ընդունվել

31.չի ընդունվել

32.չի ընդունվել

33. չի ընդունվել
34.չի ընդունվել

35.չի ընդունվել

36.չի ընդունվել

37.չի ընդունվել

38.ընդունվել է

39.ընդունվել է

40.չի ընդունվել 

41.չի ընդունվել

	1.Նախագծում կատարվել է համապատասխան փոփոխություն
2.Առաջարկությունը չի ընդունվել, քանի որ անհրաժեշտ է պահպանել նախագծի կառուցվածքը քերականական առումով, իսկ ինչ վերաբերում է «կազմակերպելու» բառին, ապա պետք է նշել, որ այն նախատեսված է դիրեկտիվում:

3. Քանի որ «Անձնական տվյալների ավտոմատացված մշակման դեպքում անհատների պաշտպանության մասին» կոնվենցիան արդեն իսկ սահմանում է ավտոմատացված մշակման հասկացությունը, ուստի նախագծով այն սահմանելու անհրաժեշտություն չի առաջանում, բացի ավտոմատային եղանակի մշակումից կարող են սահմանվել նաև միայն էլետրոնային տարբերակով, ուստի այն սահմանելու անհրաժեշտությունը նախագծում դառնում է ակնհայտ: 
4. Առաջարկությունը չի ընդունվել, քանի որ ընդամենը մի քանի տեղ է առկա, որի անհարաժեշտությունը տվյալ դեպքում չի բացակայում է
5.Նախագծում կատարվել է համապատասխան փոփոխություն

6.Նախագծում կատարվել է համապատասխան փոփոխություն

7. նախագծից ուղղակիորեն բխում է դրա կիրառելիության անհրաժեշտությունը
8. չի ընդունվել, քանի որ այն կարող է տարածվել ինչպես անորոշ անձանց շրջանում, այնպես էլ միայն որոշակի անձանց շրջանակում:

9. առաջարկությունը չի ընդունվել, քանի որ նախագծում հստակ տարանջատված է անձնական տվյալներ մշակող և լիազորված անձ հասցկացությունները:

10.Այն սահմանվում է որպես ընդհանուր սկզբունք, սակայն դրա ապահովումը պետք է իրականացվի անձնական տվյալները մշակողի կողմից:
11. դրա անհրաժեշտությունը չկա քանի որ այլ հոդվածներով արդեն իսկ նախատեսված է:

12. Նախագծի 8-րդ հոդված 10-րդ մասը հանելու անհրաժեշտություն չկա, իսկ 10-րդ հոդվածի 2-րդ մասը առաջարկության հիման վերախմբագրվել է:

13. Նախագծում այդ հոդվածը վերաբերում է  Անձնական տվյալներ մշակելու համաձայնությունը ստանալու նպատակով  տվյալների սուբյեկտին ներկայացվող ծանուցմանը, իսկ նախագիծը սպառիչ թվարկում է ծանուցման համար բավար տվյալները :
14.Նախագծում կատարվել է համապատասխան փոփոխություն
15. Նախագծում այդ կետը հանվել է
16. Համաձայնությունը կարող է տրվել տարբեր եղանակներով, ուստի  նախագծում նման դրույթ լրացնելու անհրաժեշտությունը բացակայում է: 

17. նախագշի նշված հոդվածը վերախմբագրվել է
18. Նախագծում որոշակի առանձնահատկություններ նախատեսված են  կենսաչափական անձնական տվյալների մշակման համար:

19.  ՀՀ Սահմանադրության 5-րդ հոդվածից բխում է, որ եթե Սահմանադրությամբ կամ օրենքով նախատեսված է այդ տվյալների մշակումը պետական և տեղական ինքնակառավարման մարմինների կողմից, ապա վերջիններիս համապատասխան առաջադրանքի արդյունքում պետք է մշակվեն այդ տվյալները:
20. չի ընդունվել, քանի որ անհարժեշտ էր պահպանել նախագծի կառուցվածքը:

21. Նախագծով առանձին-առանձին սահմանված եղանակներ են, որոնց իրականացման հնարավոր կարգավորումները նախագծով տրվում է:

22. նշված հարաբերությունները կարող են կարգավորվել ոչ միայն  Հայաստանի Հանրապետության կառավարության որոշումներով, այլ նաև այլ իրավական ակտերով: Տվյալ դեպքում «կարող են» բառը ավելի ընդգրկուն և լայն իմաստով կարող է օգտագործվել:
23. Նախագծում հղումը ճիշտ է արված, իսկ առաջարկության համար որևէ իրավական հիմք նշված չէ:

24. Առաջարկությունը չի ընդունվել, քանի որ ներկայացուցչության հետ կապված հարաբերությունները կարգավորված են արդեն իսկ ՀՀ քաղաքացիական օրենսգրքով:

25. Դադարեցումը  չի ենթադրում ոչնչացնել, բացի այդ քանի որ հնարավոր են դեպքեր, երբ այդ տվյալները պետք է մշակվեն առանց սուբյետի համաձայնության, ուստի աննպատակահարմար կլինի  անձնական տվյալները ոչնչացնելու և տվյալների սուբյեկտին այդ մասին տեղեկացնելու պարտականություն սահմանել մշակողի համար:

26. Նշված հոդվածը վերախմբագրվել է
27. Նշված հոդվածը հանելու անհրաժեշտություն չկա, այն սահմանված է համընդհանուր ձևով, բացի այդ նշված հոդվածներում համընկնում չկա:
28. «Անհատական տվյալների մշակման ընթացքում մասնավոր անձանց իրավունքների պաշտպանության մասին» ԵՄ-95-46 դիրեկտիվում սպառիչ սահմանվ են  առանց ծանուցման իրականացվող մշակման դեպքերը, որոնց էլ համապատասխանեցվել է նշված նախագիծը: Բացի այդ չկա որևէ նշած իրավական հիմք այն սահմանելու անհրաժեշտության համար:

29. Քանի որ նախագիծը վերաբերում է անձնական տվյալների պաշտպանության, իսկ եթե սահմանվօ ռեեստրի հանրամատչելիությունը և բոլորի համար դառնա հասանելի, ապա այդ անձնական տվյալների պատշպանության նշանակությունը կկորի: 

30. Նշված հասկացությունների հիմքերի նախատեսումը նախագծում բացակայում է, այն հաշվի կառնվի և հետագայում դադարեցման, կասեցման հիմքերը կարող են սահմանվել առանձին օրենքներով՝ ելնելով իրավահարաբերությունների  կարգավորման ոլորտի:

31. Նախագծում սահմանված չեն որպես իրավունքներ և պարտականություններ, սահմանված է որպես իրավասություն:

32 Նախագծում առկա են համապատասխան կարգավորումները

33.Պետական քաղաքականությունը հակված է դեպի պարզեցման քաղաքականության անցմանը, ինչն էլ հիմք է հանդիսանում հնարավորինս զերծ մնալ լիցենզենավորված գործունեության սահմանմանը: Ուստի անհարժեշտություն չի առաջացել նախագծում նման գործունեության համար լիցենզիայի նախատեսումը:
34. նախագծում արդեն իսկ  սահմանված է Անձնական տվյալների պաշտպանության լիազոր մարմնի իրավասությունւը տարեկան մեկ անգամ ներկայացնել հրապարակային հաշվետվություն:
35. Կատարվել է համապատասխան ուսումնասիրություն, 5 տարվա աշխատանքայի փորձը բավարար է նման աշխատանքներ իրականացնելու համար:

36. Նախագծով արդեն իսկ սահմանված է, որ անձնական տվյալների պաշտպանության լիազոր մարմինը անկախ է և գործում է օրենքին համապատասխան՝ ՀՀ կառավարության որոշմամբ սահմանված կարգով և կառուցվածքով:

37. Առաջարկությունը չի ընդունվել, քանի որ նման դրույթ արդեն իսկ սահմանված է և առանձնացնելու անհրաժեշտություն չկա:

38. նախագծում կատարվել է համապատասխան փոփոխություն:

39. այդ հոդվածի հետ կապված մի շարք դիտողություններ կային, որի արդյունքում այն վերախմաբագրվել է:

40. նախագծում 1-ին մասը չունի 4-րդ կետ:

41. Տվյալ նախագծով քրեական պատասխանտվություն սահմանելու բացակայության անհրաժեշտությունը պայմանավորված է այն հանգամանքով, որ ՀՀ քրեական օրենսգրքի 19-րդ, 20-րդ, 29-րդ գլուխներով արդեն իսկ նախատեսված են տվյալ ոլորտի հարաբերությունների կարգավորման հանցակազմերի համար քրեական պատասխանատվություն: Դրանցից են՝ բժշկական գաղտնիք հրապարակելը, անձնական կամ ընտանեկան կյանքի մասին տեղեկություններ ապօրինի հավաքելը, պահելը, օգտագործելը կամ տարածելը և այլն: Ուստի և նախագծով քրեական պատասխանտվություն սահմանելու անհրաժեշտությունը բացակայում է:

	1. Նախագիծը չի բխում ՀՀ Սահմանադրության 23-րդ և 43-րդ հոդվածների և Մարդու իրավունքների եվրոպական կոնվենցիայի 8-րդ հոդվածի դրույթներից, մասնավորապես՝ Սահմանադրության 23-րդ հոդվածը ամրագրում է անձի անձնական կյանքը հարգելու իրավունքը, այսինքն արգելում է առանց անձի համաձայնության նրա վերաբերյալ անհատական տվյալներ մշակելը:

Սահմանադրության 43-րդ հոդվածը հստակ սահմանում է, որ անձի այդ իրավունքը կարող է սահմանափակվել միայն՝ եթե դա անհրաժեշտ է՝  ժողովրդավարական հասարակությունում պետական անվտանգության, հասարակական կարգի պահպանման, հանցագործությունների կանխման, հանրության առողջության ու բարոյականության, այլոց սահմանադրական իրավունքների և ազատությունների, պատվի և բարի համբավի պաշտպանության համար:

Նախագծի մի շարք հոդվածներ նախատեսում են անձի անձնական կյանքի գաղտնիության իրավունքի սահմանափակման՝ առանց նրա համաձայնության իր վերաբերյալ անհատական տվյալներ մշակելու դեպքեր, որոնք խախտում են Սահմանադրության 43-րդ հոդվածի կանոնները, օրինակ՝
· Նախագծի 8-րդ հոդվածի 3-րդ մասի 2-րդ կետը, որը թույլ է տալիս առանց անձի համաձայնության սահմանափակել անձնական կյանքի գաղտնիության իրավունքը քաղաքացիաիրավական պարտավորությունների իրականացման կապակցությամբ, 

· Նախագծի 8-րդ հոդվածի 3-րդ մասի 3-րդ կետը, որը թույլ է տալիս առանց անձի համաձայնության սահմանափակել անձնական կյանքի գաղտնիության իրավունքը «կենսական կարևոր շահեր» պաշտպանելու նպատակով,

· Նախագծի 8-րդ հոդվածի 3-րդ մասի 4-րդ կետը թույլ է տալիս առանց անձի համաձայնության սահմանափակել անձնական կյանքի գաղտնիության իրավունքը՝ հանրային շահեր պաշտպանելու նպատակով, հատկապես երբ Նախագծից պարզ չէ արդյոք «հանրային շահ» ասելով նկատի ունենք Սահմանադրության 43-րդ հոդվածով թվարկված շահերը,

· Նախագծի 13-րդ հոդվածի 5-րդ մասը, որը թույլ է տալիս պայմանագրով սահմանել անհատական տվյալների մշակման առանձնահատկություններ, ինչը Սահմանադրությունն ուղղակի արգելում է,

· Նախագծի 14-րդ հոդվածը, որը թույլ է տալիս անձին «տեղեկություններ ստանալ իրեն վերաբերող անձնական տվյալների առկայության» մասին, մինչդեռ Սահմանադրության 23-րդ հոդվածի համաձայն անձը իրավունք ունի ծանոթանալու հենց «իրեն վերաբերող տվյալներին» այլ ոչ թե դրանց առկա լինելուն կամ չլինելուն,

· Նախագծի 17-րդ հոդվածը, որը թույլ է տալիս մերժել անձին իր վերաբերյալ տվյալներին ծանոթանալ, առանց բավարարելու Սահմանադրության 43-րդ հոդվածով նախատեսված գերակա շահի առկայության թեստին
· Նախագծի 11-րդ հոդվածի 2-րդ մասի 3-րդ կետը, որը թույլ է տալիս առանց անձի համաձայնության նրա անհատական տվյալները հավաքել ի թիվս այլոց «բժշկական և բժշկասոցիալական ծառայությունների մատուցման շրջանակներում»: 

Ըստ էության Նախագիծը ոչ միայն չի երաշխավորում անձի անձնական կյանքի գաղտնիության իրավունքի արդյունավետ իրականացումը ու պաշտպանությունը, այլ խախտում է ՀՀ Սահմանադրությամբ սահմանված այդ իրավունքի պաշտպանության երաշխիքները:

2. Մեր կարծիքով, լրացուցիչ հիմնավորման կարիք ունի որպես Նախագծի հիմք ԵՄ 95/46 հրահանգը ընդունելը, քանի որ նախ այն ընդունվել է 1995 թվականին, որից հետո անհատական տվյալների պաշտպանության իրավական մեխանիզմները, այդ թվում նաև Մարդու իրավունքների եվրոպական դատարանի նախադեպը էական զարգացում է ապրել: Այս առումով կարծում ենք հիմնավորման կարիք ունի հրահանգի դրույթները ուղղակիորեն Նախագիծ «տեղափոխելը»: Առավել ևս հաշվի առնելով որ ԵՄ հրահանգների դրույթների ավտոմատ տեղափոխումը ազգային օրենսդրություն, հրահանգի իմպլեմենտացիայի լավագույն փորձը չի հանդիսանում:

3. Նախագծից հանվել է գործող «Անհատական տվյալների մասին» ՀՀ օրենքի 1-ին հոդվածի 3-րդ մասը, որը սահմանում է՝
«Սույն օրենքը չի տարածվում «Վարկային տեղեկատվության շրջանառության և վարկային բյուրոների գործունեության մասին» Հայաստանի Հանրապետության օրենքով և «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքով կարգավորվող հարաբերությունների վրա»:

Նախագծի հիմնավորման մեջ այս դրույթը հանելու մասին որևէ փաստարկ կամ հիշատակում բացակայում է: Այս դրույթը չի հակասում է ոչ ՀՀ Սահմանադրությանը, ոչ Մարդու իրավունքների եվրոպական կոնվենցիային, և ոչ էլ ԵՄ 95/46 հրահանգին: 

Ուստի առաջարկում ենք Նախագծում պարտադիր կերպով նախատեսել այն:

4. Նախագծի 1-ին հոդվածի 3-րդ մասում առաջարկում ենք այլ օրենքներով կարգավորվող անհատական տվյալների հարաբերությունների շարքում լրացնել նաև ապահովագրական և օրենքով պահպանվող այլ գաղտնիքին վերաբերող հարաբերությունները, որոնք ևս ներկայումս կարգավորվում են այլ օրենքներով և դրանց համար մարդու իրավունքների պաշտպանության տեսանկյունից սահմանված են պաշտպանության  ավելի խիստ ստանդարտներ, քան նախատեսում է նախագիծը:

Նույն մասում որպես կարգավորման առարկային բացառություն նշվում են դատավարություններում մշակվող անձնական տվյալների հետ կապված հարաբերությունները: Այս տեսանկյունից, կարծքում ենք, որ պետք է բացառություն արվի նաև վարչական վարույթի շրջանակներում մշակվող անհատական տվյալների համար:

5. Նախագծի 5-րդ հոդվածով նախատեսված «Համաչափության սկզբունքը» արդեն ներառված է Նախագծի 4-րդ հոդվածով սահմանված օրինականության սկզբունքի չափանիշների շրջանակում:

6. Նախագծի 9-րդ հոդվածը վերաբերում է անհատական տվյալներ մշակելու համաձայնություն ստանալու նպատակով անձին ներկայացվող ծանուցմանը:

Նախ կարծում ենք, որ ՀՀ Սահմանադրության իմաստով խոսքը պետք է գնա ոչ թե անձին՝ իր մասին տվյալներ մշակելու մտադրության ծանուցման, այլ նրանից թույլ տվություն հարցնելու մասին: 

Բացի դրանից, Նախագիծը պետք է սահմանի, այն դեպքերը, երբ անձը համաձայնություն չի տալիս իր մասին անհատական տվյալներ հավաքել, կամ օրինակ համաձայն չի լինում տվյալների մշակման ժամկետի հետ:

Եթե Նախագիծը չսահմանի այս երաշիքները, ապա կնշանակի որ արդյունավետ չի երաշխավորում անձի անձնական կյանքի գաղտնիության իրավունքը, ինչը խախտում է ՀՀ Սահմանադրությունը և Մարդու իրավունքների եվրոպական կոնվենցիայի 8-րդ հոդվածը:

7. Նախագիծը չի անդրադառնում այն հարցին, թե ինչպես պետք է վարվել այն անհատական տվյալների հետ, որոնց մշակման օրենքով սահմանված հիմքերը վերացել են (օրինակ տես 11-րդ հոդվածի 3-րդ մաս): Այս խնդիրը կարևոր է կարգավորել այնքանով, որքանով որ եթե մշակման հիմքերը վերացել են հետևաբար դրանց հետագա պահելը կարող է ինքնին դառնալ անօրինական:

8. Մեր կարծիքով, Անձնական տվյալների պաշտպանության լիազոր մարմինը, որպես վարչական մարմին, չի կարող անձանց իրավունքների պաշտպանության հարցերով դատարան դիմելու իրավասություն ունենալ ու առավել ևս նրանց շահերը ներկայացնել դատարաններում: 

Նման իրավասությունը վարչական մարմնին բնորոշ չէ. Այն բնորոշ է մարդու իրավունքների պաշտպանին և արդեն իսկ նախատեսված է գործող ՀՀ օրենսդրությամբ:

9. Նախագծի հոդված 8-ի 5-րդ մասի համաձայն տվյալներ մշակողը անձնական տվյալներ մշակելու մտադրության մասին ծանուցում է տվյալների սուբյեկտին:  Միաժամանակ նույն հոդվածի 8-րդ մասի համաձայն «տվյալների սուբյեկտի անգործունակության կամ սահմանափակ գործունակության դեպքերում նրա անձնական տվյալները մշակելու համար համաձայնություն է տալիս տվյալների սուբյեկտի օրինական ներկայացուցիչը:» Այս երկու դրույթների համադրության դեպքում հստակ չէ, թե ինչպես կարող է օրինական ներկայացուցիչը համաձայնություն տալ, եթե ծանուցելիս ծանուցվում է միայն տվյալների սուբյեկտը: 

10. Նախագծի հոդված 8-ի 9-րդ մասը կարգավորում է տվյալների սուբյեկտի մահացած լինելու դեպքում նրա ժառանգների կողմից տվյալների մշակման համաձայնություն տալու դեպքերը: Սակայն պարզ չէ, թե ինչ է լինում այն դեպքում, երբ անձը համաձայնությունը տվել է մինչև իր մահը: Արդյո՞ք իրավաչափ է այն, երբ անձի մահվանից հետո նրա համաձայնություն գործում է:

11. Նախագծի հոդված 21-ի համաձայն մշակողը մինչև անձնական տվյալների մշակումը պարտավոր է իր այդ մտադրության մասին ծանուցել լիազոր մարմնին: Այս կապակցությամբ հստակ չէ, արդյոք ծանուցումը պետք է տրվի նախքան տվյալների սուբյեկտի համաձայնությունը ստանալը, թե դրանից հետո:
	1.ընդունվել է
2. չի ընդունվել
3.չի ընդունվել

4.ընդունվել է

5.ընդունվել է

6. ընդունվել է

7.չի ընդունվել

8.ընդունվել է

9. չի ընդունվել

10.չի ընդունվել

11.ընդունվել է 


	1. Նշված հոդվածները համատեղ քննարկման արդյունքում խմբագրվել են
2.Բոլոր պետություններ «Անձնական տվյալների պաշտպանության մասին» օրենքի հիմքում դրված է ԵՄ 95/46  դիրեկտիվը, որով սահմանված չափանիշներին պետք է համապատասխանի ներպետական օրենքը՝ հաշվի առնելով տվյալ ժամանակաշրջանին բնորոշ առանձնահատկությունները: Նշված օրենքի Նախագիծը մշակելիս հիմքը միայն դիրետիվը չի եղել, ուումնասիրել են բազում կոնվենցիաներ, ինչպես նաև այլ երկրների փորձը: 

3.Քանի որ օրենքի երկրորդ հոդվածը հստակ սահմանում է, որ ,  օրենքով նախատեսված դեպքերում՝ այս հարաբերությունները կարող են կարգավորվել նաև այլ իրավական ակտերով: 

4.Նախագծում կատարվել է համապատասխան լրացում:

5.նախագծի նշված հոդվածը  խմբագրվել է
6.Համատեղ քննարկման արդյունում նշված հոդվածը խմբագրվել է:

7.ըստ էության տվյալ դեպքում դադարեցվում է անհատական տվյալների մշակումը, իսկ դրանց վերացումը կարող է իրականցվել տարբեր եղանակներով, կախված այն հանգամանքից, թե որ ոլորտի անձնական տվյալներ են մշակվում, ուստի ճիշտ կլինի դրանք սահմանել առաձին օրենքներով՝ ըստ ոլորտների:

8.նախագծի նշված դրույթը խմբագրվել է
9.տվյալ դեպքում որպես տվյալների սուբյեկտ հանդես կգա օրինական ներկայացուցիչը, քանի որ վերջիններիս գործունակությունը սահմանափակված է, և վերջիններս չեն կարողանա գիտակցել իրենց գործողությունների նշանակությունը: 

10.Եթե անձը, մինչ իր մահանալը, տվել էր իր  համաձայնությունը, ազատ կամքի դրսևորաման եղանակով, ապա այն կլինի իրավաչափ, տվյալ սուբյետի ցանկությամբ իր անձնական տվյալները մշակելու համար:

11.նախագծում նշված հոդվածը խմբագրվել է

	

	
	



